
«Тиһэх чуораан»
бырааһынньыгын сценарийа

Буолар сирэ: Учительскай скверэ

Буолар кунэ: ________

ВЕД1:

Саҥа үйэ сарсыардатын

Саһарҕата сандаарда,

Сайдыы-үүнүү сардаҥатын

Сырдык уота сыдьаайда.

ВЕД2:

Сахабыт сарсыҥҥы саргытын

Салгыахтаах кэнчээри ыччаты

Сырдыкка угуйар оскуола

Салбаҥ үрдүнэн сандаарда.

ВЕД1:

Оҕо саастан арахсар,

Улахан олоххо үктэнэр

Бэлиэ күммүт үүммүт,

Күлүмүрдүү мичилийбит.

ВЕД2: - Үтүө күнүнэн, күндү үөрэнээччилэр, учууталлар, төрөппүттэр, ыалдьыттар!

Дохсун ытыс тыаһынан көрсүөҕун биһиги выпускниктарбытын, 4, 9 уонна 11-с кылаас 

үөрэнээччилэрин уонна кинилэр салайааччыларын ________________, _____________________ 

уонна _________________! (кылаастар хааман киирэллэр)

                            Оҕолор тустарынан кылгас хоһооннор 

(киирэн истэхтэринэ ааҕаллар)

4 кылаас.

ВЕД1:     Үөрэх бастыҥа,

                 Үөрэххэ эппиэттээх

                 Дакылааччыт бэрдэ

                  Милена Касьянова.

ВЕД2:      Ырыа, үҥкүү аргыстаах

                  Кэрэҕэ угуйааччы

                  Олимпиада кыайылааҕа

                  Сайаана Михайлова.

ВЕД1:    Бастыҥ үөрэнээччи

                  Кылаас командира

                  Өркөн өй кыайыылааҕа



                  Рада Охлопкова.

ВЕД2:      Нуучча тылын баһылаабыт

                 Улуус муҥуутуур кыайыылааҕа

                 Уруһуйдьут бастыҥа

                 Лана Потапова.

ВЕД1:   Сүүрбүт-көппүт уол оҕото.

                 Кылаас соҕотох эр бэрдэ

                 Ырыа куттаах уолбут

                 Данил Эверстов.

9 кылаас.

ВЕД1:   Күүстээх – уохтаах Колябыт

               Киэҥ – холку бэйэлээх,

               Араас таһымнаах курэхтэргэ 

               Кыттан кыайар идэлээх.

ВЕД2: Иллэҥ кэмҥэ Андрей куруук

               Үтүө доҕор,  бастыҥ атас 

               Лена өрүс уутун курдук

               Күүстээх дохсун санаалаах.

ВЕД1:  Сэргэх- сэмэй Сэмэнчикпит

              Сырдык ыраас санаалаах

              Үөрэх-билии суолун тутан

              Утумнаахтык дьарыктанар.

ВЕД2:  Үөрэххэ да улэҕэ

               Кини куруук инники,

               Техника да арааһын

                Баһылаабыт уол Вадим.

11 кылаас.

ВЕД1: Даяна диэн ааттаах

             Сайдам – сайаҕас кыыспыт,

             Барыга бары дьоҕурдаах

             Ааҕар – суоттуур талааннаах.

ВЕД2: Айар  - тутар дьоҕурдаах,

               Сэмэй – истиҥ майгылаах,

               Диана кыыспыт биһиэнэ



               Бастыҥ доҕор биһиэхэ.

ВЕД1:  Куруук күлэ – үөрэ сылдьар

             Уйусхаммыт бу иһэр,

             Онтон бүгүн дьоһумсуйбут

              Өйдүүн – санаалыын улааппыт.

………………………………………………………………..

(Кылаас характеристиката):

            ВЕД2: 11 кылааска 3 оҕо үөрэнэр. 

Тобуллаҕас  өйдөөх, олоххо активнай позициялаах, билииигэ – көрүүгэ тардыһыылаах кылаас. 

Үөрэхтэригэр үчүгэй 2 оҕо баар. Араас хайысханан бэйэлэрин сайыннарар, инникигэ дьулуһар 

оҕолор. 

ВЕД1: Ол курдук бааллар үөрэх бастыҥнара, улуустааҕы предметнай  олимпиадалар,  

«Инникигэ хардыы» научнай – практическай конференция  кыттыылаахтара, «Үрдэл» оҕо 

тэрилтэтин чилиэннэрэ, художественнай самодеятельность активнай кыттыылахтара. 

ВЕД2: Эҕэрдэлээн биэриэххэйин түмсүүлээх, эйэлээх, барыга бары дьоҕурдаах, инникигэ 

эрэллээхтик хардыылыыр 11 кылаас коллективын!

ВЕД1: Күндү выпускниктар! Бүгүн кэтэһиилээх «Тиһэх чуораан» бырааһынньыгын күнэ.11 сыл 

тухары эһиги 20 тыһыынчаттан тахса чуораан тыаһын истэн кэллигит. Сибэкки дьөрбөтө 

тутуурдаах аан бастаан оскуола боруогун атыллаан, маннайгы учууталгытын кытары бастакы 

уруокка үөрэнэ барбыккытыттан саҕалаан, 45 мүнүүтэлээх сөбүлүүр уруоккутуттан эмискэ 

быһан эбэтэр кэтэһиилээх каникулгутугар ыҥыран, араастык лыҥкыныы тыаһаатаҕа. 

ВЕД2: Оттон бүгүҥҥү чуораан олох атын, тиһэх оскуолатааҕы чуораан. Кини эһиги оҕо 

сааскытын уонна инники олоххутун ситимниир суолталаах. Хас биирдиигитигэр эргиллибэт 

күндү өйдөбүл буолан, көмүс чуораанынан чугдаара лыҥкынаан, оонньуу-көр аргыстаах 

оскуолатааҕы, оҕо эрдэҕинээҕи сылларгытын санатан ааьыаҕа.

 ВЕД1: - Күндү доҕоттоор, аны аҕыйах хонугунан биһиги выпускниктарбыт гос. экзаменнарын 

туттарыахтара. 11 сыллаах үлэлэрин түмүктүүр эппиэттээх кэмнэрэ  буолаары турар. Экзамен – 

тургутан көрүү, элбэх билиини, хорсун санааны, тулууру эрэйэр куустээх үлэ күүтэр.

 ВЕД2: - Тыл бэриллэр Салбаҥ орто оскуолатын директорыгар,  ________________________.

                   (грамота туттарыы, приказ о допуске к экзаменам 9,11 кл)

ВЕД1: - Оскуолаҕа үөрэммит сыллара ханнык баҕарар киһиэхэ умнуллубат, олоҕун саамай кэрэ 

кэмнэрэ буолара саарбаҕа суох. Ол курдук, хас биирдиибитигэр күндү киһинэн буолар – 

маҥнайгы учуутал.

            ВЕД2: - Күндү выпускниктар! Билигин эһигини эҕэрдэлиэхтэрэ, алгыстарын аныахтара

                    Муударай суругу биллэрбит,



                     Үгүскэ-кэрэҕэ уһуйбут,

                     Үрдүккэ-ыраахха угуйбут,

                     Убаастабыллаах учууталларгыт.

          Тыл бэриллэр 11 кылаастар маҥнайгы учууталларыгар ________________________.

                                    9 кылаастар учууталларагар _____________________

                                    4 кылаастар учууталларыгар ____________________

         ВЕД1: Ырыа «Эҕэрдэ» 3 кылаас үөрэнээччилэрэ.

         ВЕД1: Онтон билигин выпускниктарбытын эҕэрдэлииллэр 1 кылаас үөрэнээччилэрэ.      

(хоһоон)

         ВЕД2: Бүгүҥҥү үөрүүлээх күҥҥэ эҕэрдэлэрин тиэрдэллэр олохтоох дьаһалта аатыттан 

администрация специалиһа _______________________.

         ВЕД1: директоры оскуола иннинээҕи уерэхтээһиҥҥэ солбуйааччы 

____________________________.

         ВЕД2: 11 кылаас төрөппүттэрин аатыттан тыл бэриллэр _____________________. 

ВЕД1: 9 кылаас төрөппүттэрин аатыттан ______________________. 

ВЕД2: 4 кылаас төрөппүттэрин ааттарыттан эҕэрдэни тиэрдэр ___________________________.

ВЕД1: Өйдөбүнньүк  ленталары,  значоктары  туттарыахтара 1, 4  кылаас үөрэнээччилэрэ.

9,11 кылаас оҕолорун төрөппүттэрин профсоюзнай тэрилтэлэрин аатыттан 

_________________________ .

· Ырыа  «Уол оҕо»  5  кылаас коллектива.

ВЕД2:  Билигин тылы биэрэбит бүгүҥҥү «Тиһэх чуораан» буруйдаахтарыгар, 20__ сыл 

выпускниктарыгар.

                            (Муз.номер, благодарственнай туттараллар)

ВЕД1: Чугдаар, чуораан, чугдаар!

                 Оҕо сааспын санатан

                Чугдаар, бүгүн, чугдаар

                Оскуолабын санатан!

                Көттүлэр үөр чыычаах буоланнар

               Оҕотук оскуолам сыллара

                Хааллылар кэннибэр сайыһа,

                Оскуолам сабыылаах ааннара.

ВЕД2: - Саамай долгутуулаах түгэммит тиийэн кэллэ. Тиһэх чуорааны тыаһаталларыгар 

көрдөһөбүт 20__ сыл выпускниктарын.

ВЕД1: Чуораан лыҥкынас тыаһынан доҕуһуоллатан бырааһынньыкпыт үөрүүлээх линейкатын 

түмүктүүбүт.  Учууталлары, выпускниктары, төрөппүттэри өйдөбүнньүк хаартыскаҕа  түһүүгэ 

ыҥырабыт.




